Մայիս ամսին սովորողների առաջադրած խնդիրների լուծումները

1. Հինգ միանման մոմեր վառեցին միաժամանակ, բայց  հանգցրին տարբեր ժամերի (տես նկարը)։ Ո՞ր համարի մոմն են հանգցրել առաջինը։

Գրիգորյան Նարե, Միջին դպրոց։
Այն մոմը, որն առաջինն են հանգցրել, ուրեմն ամենաքիչն է վառվել, այն  կլինի բոլոր մոմերից ամենաբարձրը, ըստ նկարի, համար չորս մոմն է ամենաբարձրը։
Պատասխան՝ 4:
2. Հասմիկը ցանկանում է տարբեր գույներով ներկել ցանկացած 2 շրջան, որոնք միացված են հատվածով (տես նկարը): Հասմիկը ամենաքիչը քանի՞ գույն կօգտագործի:

Քալիճյան Լեոն, Միջին դպրոց
Տես նկարը՝

Պատասխան՝ 2

3.  Հեղինեն, Գարիկը և Ռոբերտը միշտ հերթով են մտնում հյուրասենյակ: Հեղինեն երբեք առաջինը չի մտնում, Գարիկը՝  երկրորդը, Ռոբերտը՝ երրորդը: Քանի՞ տարբեր եղանակով նրանք կարող էին մտնել հյուրասենյակ:
Մելքոնյան Հասմիկ, Միջին դպրոց
 Հնարավոր դեպքերն  են՝
Գարիկ, Ռոբերտ, Հեղինե կամ Ռոբերտ, Հեղինե, Գարիկ։
Երկու դեպք է հնարավոր։
Պատասխան՝ 2:

4. Արամի տան բակը սալիկապատված է երեք տարբեր չափերի քառակուսի սալիկներով (տես նկարը): Ամենափոքր քառակուսու պարագիծը 80սմ է: Գտեք նկարում ուրվագծված ճանապարհի երկարությունը։

Զաքարյան Հայկ, Միջին դպրոց
Ամենափոքր քառակուսու պարագիծը 80սմ է, ուրեմն այդ քառակուսու կողմը կլինի 80:4=20։
Ստորև նկարում քառակուսիների կողմերի վրա նշված են դրանց համապատասխան երկարությունները։ Նկարում ուրվագծված ճանապարհի երկարությունը կլինի՝
20x2+40x5+60x2+20x3=420

Պատասխան՝ 420
 5. Արեգը հայելու մեջ տեսնում է իր հետևի պատից կախված թվային ժամացույցի այն պատկերը, որը ցույց է տրված նկարում: Ի՞նչ պատկեր կտեսնի նա հայելու մեջ 30 րոպե անց:

Խաչատրյան Եվա, Միջին դպրոց
Պատասխան՝ 15:55
6. Եռանիշ թվի թվանշանների գումարը a է, իսկ a թվի թվանշանների գումարը՝ b: Գտեք b թվի հնարավոր ամենամեծ արժեքը։
Թադևոսյան Աննա, Միջին դպրոց
Դասավանդողի լրացումը։
а թիվը կարող է լինել միանիշ կամ երկնիշ թիվ։
Միանիշ թվի դեպքում b-ի ամենամեծ արժեքը կլինի 9:
Եթե a-ն երկնիշ է, а-ի արժեքների բազմությունը կլինի՝ [10,27], իսկ այս դեպքում b-ի հնարավոր ամենամեծ արժեքը կլինի, եթե а=19,   b=1+9=10
Պատասխան՝ 10
7. Ութ ընկերներ որոշեցին կազմակերպել շախմատի մրցաշար։ Քանի՞ պարտիա անցկացվեց, եթե նրանցից յուրաքանչյուրն ամեն մեկի հետ խաղաց մեկ խաղ։
Թադևոսյան Աննա, Միջին դպրոց
Պատասխան՝ 28
8.  Ջոնն ունի 150 մետաղադրամ: Երբ նա դրանք նետում է սեղանին, դրանց 40%-ը ցույց է տալիս զինանշան, իսկ 60%-ը՝ թվանշան։ Թվանշան ցույց տվող քանի՞ մետաղադրամ նա պետք է շրջի, որ զինանշանների և թվանշանների քանակները հավասարվեն:
Մուրադյան Դավիթ, Միջին դպրոց
Պատասխան՝ 15

9.  Նկարում պատկերված են հինգ հավասար կիսաշրջաններ, և որոշ հատվածների երկարություններ: Որքա՞ն է կիսաշրջանի շառավիղը:

Խանյան Մարիա, Միջին դպրոց
Պատասխան՝ 18

10. Հինգ հոգուց բաղկացած ընտանիքի անդամների տարիքների գումարը 80 է: Երկու փոքրերը 6 և 8 տարեկան են: Որքա՞ն էր յոթ տարի առաջ ընտանիքի անդամների տարիքների գումարը։
Բեգլարյան Սանահին, Միջին դպրոց
Հինգ հոգուց բաղկացած ընտանիքի անդամների տարիքների գումարը 80 է, ապա յոթ տարի առաջ յուրաքանչյուրը յոթ տարով փոքր կլինի այժմյան իր տարիքից, իսկ ամենակրտսերը, ով  6 տարեկան է, դեռ ծնված չի լինի։

80-(6+8)=66
5-2=3
66-3x7=45
45+(8-7)=46
Պատասխան՝ 46
